
Schenk Konrad von Winterstetten erlisst dem Kloster Schussenried die
vogteiliche jahrliche Weizengiilt aus den vom Kloster dem Gerung von
Zweifelsberg abgekauften Gitern in Olzreute.

Winterstetten, 1265. April 8.

In nomine domini. Amen. Ad exstirpandas quaslibet futurarum questionum
actiones iusticie pia docet equitas, ut facta singulorum iuxta quod agun-
tur scripturarum testimonio conserventur. Nos igitur Conradus pincerna de
Wintersteten memorie singulorum et omnium exponimus ac futurorum no-
ticie recitamus scripto presenti publice protestantes, quod, cum venerabilis
. . prepositus et conventus monasterii de Sorech quarumdam possessionum
proprietates apud Ovlsruti sitas pro Gerungo de Zwivelsberc iusto et rationa-
bili seu legitimo emptionis titulo conparassent, de quibus nobis annis singulis
due quarte tritici mensure de Walse nomine iuris advocaticii solvebantur ex
debito, nos zelo caritatis sanctissime conmoniti dictorum prepositi et con-
ventus serviciis, quibus se nobis incessanter exhibent ac studiose, occurrere
conpensatione aliquanta cupientes ipsis easdem duas quartas tritici plene cum
omni iure nostro remisimus traditione libera hoc eisdem dantes et conferen-
tes quiete ac pacifice perpetuo possidendum. Ne autem hec caritativa donatio
nostra prefato monasterio per quoscumque successores nostros infringi pos-
sit aut debeat, presens instrumentum sigillo nostro conmunitum eidem ad
evidens indicium nostre donationis contulimus et cautelam. Huius rei testes
sunt: Burkardus et Ri. fratres de Hunbrechtesreit, Eber. de Salhenwilar!,
Vlscalcus milites, Hainricus Scade, Hainricus et Eber. fratres de Salhenwiler,
Bertoldus magister balistarum, Dietricus Hopelarius et alii quam plures.

Acta sunt hec apud Wintersteten, anno domini millesimo CC. LXV., VI.
idus Aprilis, VIII. indictione, domino Clemente Romane ecclesie presidente
et imperio tunc vacante.

Der Textabdruck folgt dem Original.

Ortsindex:
Bad Schussenried Wohnplatz (17071)
Bad Schussenried, BC

